
í morgin hósdaginmikudagin lufttrýstið

Petur Skeel 
Jacobsen 
greiðir frá 
um veðrið

Fleyr til gul av vestri, um 
kvøldið upp í stívt andøvsgul 
av útsynningi. Yvirhøvur turt 
og sólglottar og hitin millum 
11 og 14 stig.

Andøvsgul upp í ein strúk av 
útsynningi og regn av og á. 
Hitin millum 12 og 15 stig.

Lot til andøvsgul av 
útsynningi og yvirhøvur turt 
og sólglottar. Hitin millum 
13 og 16 stig.

Veðrið fríggjadagin og 
leygardagin:
Lot til andøvsgul millum 
útsynning og landsynning og 
yvirhøvur turt og sólglottar. 
Hitin millum 11 og 15 stig.

Síðstu nátt:
Eitt lágtrýst, 1007 hPa. við Ísland grynnist. 

Komandi nátt:
Ein veikur hátrýstryggur, 1012 hPa. yvir Føroyum 
fer spakuliga eystureftir.
   

Tríggjar 
umsóknir til 
prestastarv
Tríggjar umsóknir eru 
komnar til starvið sum 
sóknarprestur í Vest­
manna.

Inga Poulsen Dam, ið 
røkti kallið í Vestmanna í 
12 ár, varð sett í embætið 
sum sóknarprestur í Vága 
prestagjaldi 1. september 
2012. Hetta seinasta árið 
hevur Marjun Bæk, prestur, 
røkt embætið í Vestmanna 
eitt skifti.

Sóknarpresturin í 
Vestmanna røkir bæði 
Norðstreymoyar og Vága 
prestagjald. Tænastan er 
javnt býtt millum presta­
gjøldini. Kallið er serligt, tí 
sóknarpresturin er hirði hjá 
13 kirkjusóknum, harav 8 
eru í Norðstreymoy.

Í hesum báðum 
prestagjøldum eru 4 
sóknarprestar. Í tølum 
er býtið millum Norð­
streymoyar og Vága 
prestagjald ávikavist 2,5 
og 1,5 ársverk.

Eftir ætlan tekur nýggi 
presturin í Vestmanna við 
kallinum 1. september ella 
so skjótt sum gjørligt.

Miðal 1961-1990: 10,5°C

Miðal 1961-1990: 83 mm

Brúkaraumboðið hevur al­
mannakunngjørt leiðreglur 
fyri marknaðarføring av 
prísi.

Sambært lóg um markn­
aðarføring skal Brúkara­
umboðið royna at ávirka 
vinnurekandi við at gera og 
almannakunngera leiðreglur 
um marknaðarføring á økj­
um, sum hava stóran týdning, 
serliga fyri brúkaran. 

- Talan er um fyribyrgja­
ndi arbeiði, ið Brúkara­
umboðið hevur raðfest 
høgt í árinum. Marknaðarf­
øringslógin er ein breið lóg, 
ið ásetur karmarnar fyri 
marknaðarføring. Tá lógin 
er breið, kann vera trupult 
bæði hjá vinnuni og brúkara­
num at staðfesta, hvørji rætt­
indi og skyldur eru, sigur 
Brúkaraumboðið.

Orsøkin til, at Brúkara­
umboðið hevur valt at 
skriva leiðreglur um júst 
prísmarknaðarføring er, 
at hetta fevnir um nógvar 
brúkarar og er av týdningi 
fyri brúkaran ítøkiliga í 
gerandisdegnum.

Endamálini við leiðreglum 
um marknaðarføring av prísi 
eru lutvíst at tryggja brúkar­

um ímóti villleiðandi mark­
naðarføring og lutvíst at 
tryggja vinnurekandi greiðar 
og eins spælireglur.

- Í stuttum kann sigast, 
at leiðreglurnar innihalda 
krav um, at prísir skulu vera 
rættir, greiðir og fullfíggjaðir. 
Gjøgnumskygni skal vera 
fyri brúkaran og tey lyfti, ið 
verða givin í marknaðarfør­
ingini, skulu haldast, sigur 
Brúkaraumboðið.

Eisini verður staðfest í 
leiðreglunum, at mett verður 
um marknaðarføringina 
út frá, hvussu ein vanliga 
upplýstur og rímiliga ansin 
miðalbrúkari fatar markn­
aðarføringina. Dentur verður 
lagdur á beinleiðis fatanina. 

Serliga trý høvuðsbrot 
eru í leiðreglunum, og tey eru 
marknaðarføring av sølu­
átøkum, prísgaranti og aðrar 
sølufremjandi útsagnir og 
eisini prísmerking.

Hava gjørt leiðreglur fyri 
prísmarknaðarføring


